
VIZIT SOU PWOGRÈ KONSÈY DEVLOPMAN EKONOMIK REJYONAL AP NAN ETA A AP KONTINYE NAN 

VIL NEW YORK 

 

Gouvènè Adjwen ak Ofisyèl Eta a Wè Pwogrè Pwojè Priyoritè Vil New York 

 

Vizit sou Pwogrè Konsèy Devlopman Ekonomik Rejyonal (REDC) nan eta a te kontinye nan Vil New York 

jodi a, kote Gouvènè Adjwen Robert J. Duffy te fè yon sèl avèk ofisyèl eta a ak manm NYCREDC pou yon 

premye revizyon pwogrè enpak ekonomik ki fèt nan pwojè yo nan rejyon an. 

 

Sa a se dizyèm vizit ki fèt nan Pwogrè REDC ki se pati yon evalyasyon plan devlopman ekonomik 

estratejik ane pase a ak pwojè pou kreye anpil djòb.  

 

Apre vizit sa yo, New York City REDC te bay yon prezantasyon ofisyèl ki montre pwogrè yo te fè nan 

avansman plan estratejik ak pwojè ane pase yo, ak pwojè ki te apwouve pou ane k ap vini an pou 

Strategic Implementation Assessment Team (SIAT) nan Steiner Studios ki nan Brooklyn Navy Yard. 

 

Gouvènè Cuomo di konsa, “Avèk nouvo apwòch nou ki baze sou rejyon an pou devlopman ekonomik, 

Eta New York bay chak zòn dwa avèk zouti pou konsevwa plan ki fè sans epi ki pwodui rezilta pou 

ekonomi lokal yo. Nan ane ki pase a, Konsèy Rejyonal la ki nan Vil New York te mete plan yo travay, nou 

te wè inovasyon ak lespri antrepriz vin yon reyalite, epi poutèt sa a, li kreye anpil djòb ak devlope 

ekonomi yo.” 

 

Gouvènè Adjwen Duffy di konsa, “Gouvènè Cuomo te kreye Konsèy Rejyonal yo pou sèvi kòm nouvo 

apwòch bezwen eta nou an pou kreye nouvo djòb ak opòtinite ekonomik. Jodi a se yon opòtinite 

enteresan pou konstate kokennchenn pwogrè Konsèy Rejyonal ap fè nan Vil New York, ak etap n ap fè 

pou pran avantaj nan siksè sa a pou ane k ap vini an.” 

 

Matthew Goldstein, Ko-Prezidan Konsèy Rejyonal ak Chanselye City University of New York, di konsa, 

“Ane pase, Konsèy Devlopman Ekonomik Rejyonal Vil New York te devlope yon plan estratejik ki 

pwopoze sipò pou envestisman nan gwoup endistri enpòtan yo pou ankouraje fason biznis yo dinamik 

ak kreyasyon djòb. Gras ak kalite egzanplè Gouvènè Cuomo, Gouvènè Adjwen Duffy, ak travay manm 

Konsèy nou an, kounye a n ap egzekite yon plan-daksyon pou ankouraje pi bon opòtinite ekonomik ak 

kwasans mendèv la.” 

Gouvènè Adjwen an te vizite espas pwojè sa a: 

 

Brooklyn Navy Yard Steiner Studios Media Campus 

Brooklyn Navy Yard Development Corporation (BNYDC) non-komèsyal asosye avèk City University of 

New York (CUNY) ak yon devlopè prive, Douglas Steiner, pou konvèti anèks lopital naval yo pa itilize ase 

nan Brooklyn Navy Yard, ki te lib pandan twa (3) deseni, an yon sant pou biznis ki asosye avèk medya, 

teknoloji ak film. Pwojè a, ki nan faz twa (3) yon devlopman ki gen senk (5) faz, gen ladan konstwiksyon 

prèske 100.000 pye kare nouvo espas son pou satisfè demann enpòtan nan New York pou espas pou 

anrejistre emisyon televizyon ak reklam, ak premye sektè dèyè peyizaj deyò Vil New York. Sa ap sipòte 

plis touris nan zòn nan ak rezoud pwoblèm deranjman nan katye vil la yo itilize anpil pou film ak 

anrejistreman televizyon. Finalman, pwojè a ap pèmèt plis pase 460.000 pye kare nouvo espas ki dwe 

konstwi pou patnè akademik ak konpayi medya nan estrikti istorik ki modènize ak nouvo bilding.  

 

BNYDC te mande finansman Eta a pou pwojè $110 milyon nan NYCREDC nan yon CFA 2012, epi REC te 

deziyen li kòm yon pwojè priyoritè. Faz sa a pou pwojè a gen posiblite pou kreye 600 djòb pèmanan 

atanplen ak 750 djòb nan domèn konstwiksyon. Fiti devlopman espas la ap gen ladan plis pase $270 

milyon dola envestisman anplis, l ap kreye prèske 2.000 djòb atanplen ak plis pase 1.800 djòb nan 

domèn konstwiksyon. 

 

Answit, Gouvènè Adjwen an te revize prezantasyon yo sou pwogrè ki fèt nan pwojè sa yo: 

 

Green Manufacturing Center 

Pwojè priyoritè 2011 sa a gen ladan re-itilizasyon adaptatif twa (3) ansyen atelye machin Lamarin epòk 

Dezyèm Gè Mondyal la an yon konplèks endistriyèl dènye modèl, pou kreye prèske 300 nouvo djòb 

pèmanan ak apeprè 400 djòb nan domèn konstwiksyon. Brooklyn Navy Yard Development Corporation 

(BNYDC) ap envesti $60,3 milyon dola nan konstwiksyon 28, 123 ak 128 Brooklyn Navy Yard pou kreye 

Sant Manifakti Ekoloji – yon sant ki sou yon espas 215.000 pye kare, ki gen plizyè lokatè, epi ki gen 

sètifikasyon LEED. BNYDC te resevwa $18 milyon dola nan sipò Eta a pou pwojè a, tankou $6 milyon dola 

nan lajan sibvansyon ak $12 milyon dola nan yon alokasyon New Market Tax Credit. Yo te idantifye de (2) 

lokatè enpòtan pou bilding nan: Crye Precision ak Macro Sea. 

 

Macro Sea 

Macro Sea, Inc. planifye pou konvèti de (2) zèl Sant Manifakti Ekolojik Brooklyn Navy Yard an Nouvo 

Laboratwa, yon sant k ap ankouraje kolaborasyon ant modèl ak fabrikasyon. Antan yon lokatè enpòtan, 

Macro Sea ap transfòme 48.500 ak tè espas sa a ak yon lòt 30.000 pye kare espas mezazin ki fèk konstwi 

an yon modèl teknik avanse ak sant pwototipaj k ap amelyore pwojè BNYDC pou vin yon modèl nasyonal 

pou pak endistriyèl dirab.  Pwojè a ap kreye 150 djòb nan domèn konstwiksyon ak 410 nouvo djòb 

pandan l ap avanse estrateji NYCREDC pou kreye nouvo djòb nan manifakti teknik avanse ant biznis ak 

inivèsite yo, epitou pandan l ap kontribiye nan devlopman gwoup endistri inovasyon. Macro Sea mande 

finansman Eta a nan yon CFA 2012 pou pwojè $23 milyon dola, ki jwenn apwobasyon REDC kòm yon 

priyorite pou ane sa a.  

Crye Precision 

Crye Precision se yon premye konseptè ak fabrikan jilè-pa-bal ak rad pou fòs lame Etazini ak pou ajans 

lapolis federal ak eta. Konpayi an se te yon pwojè priyoritè 2011 epi li te resevwa yon sibvansyon $1 

milyon dola nan Kredi Fiskal Excelsior pou vin youn nan de (2) lokatè prensipal yo nan nouvo Sant 

Manifakti Ekolojik la. Pou kounye a, Crye opere nan kat (4) espas apa nan Navy Yard, avèk 110 anplwaye, 

epi l ap anfème kounye a yon espas 80.000 pye kare, pou gwoupe plizyè sant yo an yon lokal santral. 

Crye te deside agrandi an Navy Yard apre li te konsidere plizyè posiblite pou gwoupman ak agrandisman, 

tankou New Jersey. Agrandisman konpayi a an Sant Manifakti Ekolojik la pral kreye 75 nouvo djòb sou 

pwochen senk (5) ane yo. Crye genyen tou plizyè liy pwodui komèsyal ki nan faz devlopman: youn itilize 

materyèl ki resikle nan zòn nan ki konvèti an twal. 

 

Duggal Visual Solutions 

Duggal Visual Solutions nan biznis pandan 50 ane epi li se pi gwo fabrikan ak founisè imajri ki grafik ki 

enprime an gwo fòma, imajri enfòmatik, ak sèvis afichaj nan Etazini. Konpayi an ap chèche devlope ak 

ekipe yon lòt espas ki mezire 60.000 pye kare nan Brooklyn Navy Yard pou fabrikasyon, avèk yon 

envestisman kapital yo prevwa k ap plis pase $112 milyon dola. Pwojè a ta kreye 160 nouvo djòb nan 

espas la nan yon nouvo sant manifakti avanse dènye modèl. Nouvo sant yo, tankou “Duggal 

Greenhouse,” ap nan bilding ki te lib ak abandone, epi y ap transfòme yo an yon vedèt pou teknoloji 

avanse ak tretman nan manifakti dijital.  Konpayi an ap konsantre tou sou rechèch ak devlopman an 

devlopman nouvo pwodui, tout avèk yon konsantrasyon sou dirabilite. Duggal Visual Solutions te aplike 

pou finansman Eta a nan pwosesis REDC ane 2012. 

 

Answit, konpayi an te afekte anpil nan Ouragan Sandy, avèk yon pèt ki estime a $16 milyon dola nan 

domaj. Duggal t ap travay avèk anplwaye Empire State Development pou analize Pwogram Empire State 

Retention Jobs ak yon prè nan Jobs Development Authority pou ranplase ekipman ki domaje epi pou 

repare sant li akòz ouragan an. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Pwojè Konsèy Rejyonal Gouvènè Cuomo ap retire New York nan yon eta ki rele destwiktè kwasans 

biznis pou fè li vin yon fasilitatè nouvo biznis ak devlopman djòb sektè prive a. Jouk nan premye ane li, 

nou te wè pwojè ki kreye djòb nan Vil New York ak toupatou nan eta a kòmanse pran fòm ak peye 

dividann nan nouvo pwojè ak aktivite ekonomik pou sipòte ekonomi lokal nou yo.” 

 

Nan premye seri pwojè Konsèy Rejyonal la, Vil New York te resevwa yon sibvansyon $66,2 milyon dola 

nan sipò eta a nan pwojè Konsèy Devlopman Ekonomik Rejyonal la, ak pwosesis CFA pou 50 pwojè 

toupatou nan rejyon an. 90 pousan pwojè ki te resevwa finansman an te egzekite kontra avèk ajans 

finansman Eta a, epi yo te kòmanse jwenn premye etap enpòtan pèfòmans yo. Pandan tout premye ane 

li, Konsèy la te rapòte gwo pwogrè nan aplikasyon yon apwòch jeneral pou avanse aktivite ekonomik ki 

konsantre sou re-devlopman kominote ki afekte yo, fòmasyon anplwaye, pou jwenn opòtinite kwasans 

biznis nan touris, manifakti avanse ak ekolojik, ak endistri byo-syans, sipò pou sèvis edikasyonèl ak swen 

sante, ak enstitisyon yo, epi koneksyon antreprenè yo avèk finansman ak mache pou devlope gwoup 

endistri inovasyon. 

Depi yo fini, pwojè priyoritè New York City REDC te apwouve ak bay jou nan ane 2011, pral bay anpil 

sipò pou ekonomi lokal la avèk kreyasyon plis pase 5.660 djòb, epitou y ap jwenn plis pase $700 milyon 

dola nan envestisman siplemantè sektè prive a ak nan lòt envestisman.  

 

Ou kapab jwenn rapò pwogrè Konsèy la ak yon lis konplè pwojè priyoritè ki apwouve yo pou ane 2012 

sou Entènèt nan sitwèb http://regionalcouncils.ny.gov/content/new-york-city. 

 

Pou jwenn plis enfòmasyon sou chak Konsèy Rejyonal ak sou plan devlopman ekonomik yo, ale sou 

Entènèt nan sitwèb www.regionalcouncils.ny.gov. 

